	ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔՈՒՄ ՊԵՏԱԿԱՆ ԲՅՈՒՋԵԻ ՄԻՋՈՑՆԵՐՈՎ ԿԱԶՄԱԿԵՐՊՎՈՂ ԵՎ ԱՆՑԿԱՑՎՈՂ ՍՊՈՐՏԱՅԻՆ ԶԱՆԳՎԱԾԱՅԻՆ  ՄԻՋՈՑԱՌՈՒՄՆԵՐԻ ՄԱՍՆԱԿԻՑՆԵՐԻ ԳԻՇԵՐԱՎԱՐՁԻ ՈՒ ՍՆՆԴԻ ՕՐԱԿԱՆ ՎՃԱՐԻ, ՄՐՑԱՆԱԿԱԿԻՐՆԵՐԻ ԵՎ ՄՐՑԱՎԱՐՆԵՐԻ ԴՐԱՄԱԿԱՆ ՊԱՐԳԵՎԱՏՐՄԱՆ ՉԱՓԵՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 

	հ/հ
	Առաջարկության հեղինակը, գրության ամսաթիվը, համարը
	Դիտողությունների և առաջարկության բովանդակությունը
	Եզրակացությունը
	Կատարված փոփոխությունը

	1
	2
	3
	4
	5

	1.
	ՀՀ վարչապետի աշխատակազմ

20.12.2019 թ.
 № 02/11.3/57046-2019 
հանձնարարական
	Վարչապետի հանձնարարությամբ՝  խնդրում եմ նախագծի լրամշակված տարբերակը համաձայնեցնել  շահագրգիռ մարմինների հետ։
	Ընդունվել է ի գիտություն։
	

	2.
	ՀՀ արդարադատության նախարարություն

01.02.2020 թ.
№ 01/27.1/1769-2020 գրություն
	     1.Նախագծում և նախագծով հաստատվող հավելվածներում «2019» թիվն անհրաժեշտ է փոխարինել «2020» թվով:
     2.Նախագծի 1-ին կետում «ընդունել» բառն անհրաժեշտ է փոխարինել «հաստատել» բառով՝ նկատի ունենալով նախագծի վերնագրի և  «Ֆիզիկական կուլտուրայի և սպորտի մասին» ՀՀ օրենքի 7-րդ հոդվածի «դ» կետի պահանջները:
    3. Նախագծով հաստատվող թիվ 2 հավելվածի 2-րդ կետը սահմանափակում է  նախատեսում սպորտային զանգվածային միջոցառման մասնակից իրավաբանական անձանց համար, որի համաձայն հավելվածի 1-ին կետի 2-րդ ենթակետի աղյուսակի  1-3-րդ կետերում նշված դրամական պարգևատրումները սպորտային զանգվածային միջոցառման մասնակից իրավաբանական անձինք կարող են օգտագործել միայն մարզագույք ձեռք բերելու նպատակով: Այդ առումով կարծումենք, որ հիշյալ հարաբերությունները պետք է կարգավորվեն օրենքով, այլ ոչ թե ՀՀկառավարության որոշմամբ, ինչը հնարավորություն կտա օրենքի դրույթները դիտարկել Հայաստանի Հանրապետության Սահմանադրության 79-րդ հոդվածով ամրագրված որոշակիության սկզբունքի լույսի ներքո, մասնավորապես՝ արդյոք օրենքի դրույթները համապատասխանում են Հայաստանի Հանրապետության Սահմանադրության 6-րդ հոդվածից բխող իրավական որոշակիության սկզբունքին, այսինքն՝ օրենքի դրույթները բավարար չափով որոշակի են և հնարավորություն են տալիս ընկալելու օրենսդրի պահանջը, ինչպես նաև կանխատեսել օրենքի դրույթների կիրառման հետևանքները: Բացի այդ, օրենքը պետք է համապատասխանի նաև Մարդու իրավունքների եվրոպական դատարանի մի շարք վճիռներում արտահայտված այն իրավական դիրքորոշմանը, որի համաձայն որևէ իրավական նորմ չի կարող համարվել օրենք, եթե այն չի համապատասխանում իրավական որոշակիության սկզբունքին, այսինքն ձևակերպված չէ բավարար աստիճանի հստակությամբ, որը թույլ կտա քաղաքացուն օրենքի դրույթների հետ համատեղելու իր վարքագիծը: Հաշվի առնելով ներկայացված տեղեկատվությունը, այնուամենայնիվ գտնումենք, որ նշված կետի կարգավորումները չեն կարող հիմնավորված համարվել, քանի որ նախագծի հետ ներկայացված հիմնավորումը թերի է, ինչը հնարավորություն չի տալիս լիարժեք կերպով գնահատելու նախագծով ներկայացվող առաջարկությունները: Այսպես, հարկ է նշել, որ նախագծին կից հիմնավորման մեջ տրված չեն առաջարկվող կարգավորումների անհրաժեշտությունը, կարգավորման նպատակը, նշված պահանջը չպահպանելու իրավական հետևանքը և այլն: Հետևապես, այս առումով նախագծի նշված կետի կարգավորումները թերի են: Այդ կապակցությամբ անհրաժեշտ է հաշվի առնել, որ ՀՀ Սահմանադրության 75-րդ հոդվածի համաձայն՝ հիմնական իրավունքները և ազատությունները կարգավորելիս օրենքները սահմանումեն այդ իրավունքների և ազատությունների արդյունավետ իրականացման համար անհրաժեշտ կազմակերպական կառուցակարգեր և ընթացակարգեր: 
Ելնելով վերոհիշյալից գտնում ենք, որ ներկայացված նախագծի հիշյալ կետի դրույթները խնդրահարույց են և լրացուցիչ հիմնավորման կարիք ունեն:
	1. Ընդունվել է



2. Ընդունվել է



3. Ընդունվել է 
	1. Կատարվել են համապատասխան փոփոխություններ

2. Կատարվել են համապատասխան փոփոխություններ

3. Կատարվել են համապատասխան փոփոխություններ


	3.
	ՀՀ ֆինանսների նախարարություն

24.02.2020 թ.
№ 01/8-3/2373-2020 գրություն

	Քննարկելով Ձեր 17.02.2020 թվականի N01/04/3345-20 գրությամբ ներկայացված՝ «Հայաստանի Հանրապետության տարածքում պետական բյուջեի միջոցներով կազմակերպվող և անցկացվող սպորտային զանգվածային միջոցառումների մասնակիցների գիշերավարձի ու սննդի օրական վճարի, մրցանակակիրների և մրցավարների դրամական պարգևատրման չափերը հաստատելու մասին» ՀՀ կառավարության որոշման նախագծի լրամշակված տարբերակը (այսուհետ՝ Նախագիծ), հայտնումենք հետևյալը. 
		Նկատի ունենալով, որ համաձայն Նախագծին կից ներկայացված ֆինանսական գնահատականի, Նախագծի ընդունումը չի հանգեցնի ՀՀ պետական բյուջեից լրացուցիչ միջոցների հատկացման անհրաժեշտության, ուստի Նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն։
	

	4.
	ՀՀ վարչապետի աշխատակազմ

02.04.2020 թ.
 № ԿԱ/64-2020
հանձնարարական
	ԱՐՁԱՆԱԳՐՈՒԹՅՈՒՆ   NԿԱ/64-2020
ՆԱԽԱՐԱՐԱԿԱՆ ՍՈՑԻԱԼԱԿԱՆ ԿՈՄԻՏԵԻ ՆԻՍՏԻ
5-րդ կետ․ «Հայաստանի Հանրապետության տարածքում պետական բյուջեի միջոցներով կազմա-կերպվող և անցկացվող սպորտային զանգվածային միջոցառումների մասնակիցների գիշերա-վարձի ու սննդի օրական վճարի, մրցանակակիրների և մրցավարների դրամական պարգևա-տրման չափերը հաստատելու մասին» ՀՀ կառավարության որոշման նախագիծ։ 
ՀՀ կրթության, գիտության, մշակույթի և սպորտի նախարար Արայիկ Հարությունյանին՝ որոշման նախագիծը մեկ անգամ ևս քննարկել ՀՀ ֆինանսների նախարարության համապատասխան մասնագետների հետ համատեղ  և այն ՀՀ վարչապետի աշխատակազմ ներկայացնել ֆինանսական գնահատականի առկայությամբ:
	Ընդունվել է ի գիտություն

	«Հայաստանի Հանրապետության տարածքում պետական բյուջեի միջոցներով կազմակերպվող և անցկացվող սպորտային զանգվածային միջոցառումների մասնակիցների գիշերավարձի ու սննդի օրական վճարի, մրցանակակիրների և մրցավարների դրամական պարգևա-տրման չափերը հաստատելու մասին» ՀՀ կառավարության որոշման նախագիծը ֆինանսական հաշվարկի առկայությամբ ներկայացվել է ՀՀ ֆինանսների նախարարություն կարծիքի 

	5.
	ՀՀ ֆինանսների նախարարություն

30.04.2020 թ.
№ 01/8-3/6198-2020 գրություն




	      Ուսումնասիրելով Ձեր 16.04.2020 թվականի N01/04/8596-20 գրությամբ ներկայացված՝ «Հայաստանի Հանրապետության տարածքում պետական բյուջեի միջոցներով կազմակերպվող և անցկացվող սպորտային զանգվածային միջոցառումների մասնակիցների գիշերավարձի ու սննդի օրական վճարի, մրցանակակիրների և մրցավարների դրամական պարգևատրման չափերը հաստատելու մասին» ՀՀ կառավարության որոշման նախագծի (այսուհետ՝ Նախագիծ) ֆինանսական գնահատականի վերաբերյալ տեղեկատվությունը և, հիմք ընդունելով Ձեր 21.04.2020 թվականի N01/11/8931-20 գրությամբ ներկայացված «1148 Արտադպրոցական դաստիարակություն» ծրագրի «11004 Դպրոցականների հանրապետական սպարտակիադայի անցկացում» միջոցառման և «1163 Մասսայական սպորտ» ծրագրի միջոցառումների գծով ՀՀ կրթության, գիտության, մշակույթի և սպորտի նախարարության 2021-2023 թվականների պետական միջնաժամկետ ծախսերի ծրագրի ճշտված հայտը (այսուհետ՝ Հայտ), հայտնում ենք հետևյալը.
	Նկատի ունենալով, որ Հայտով առաջարկվում է «1163 Մասսայական սպորտ» ծրագրի միջոցառումների գծով 2021-2023 թվականների հաստատված չափաքանակների նկատմամբ գոյություն ունեցող միջոցառումների լրացուցիչ ծախսերը, յուրաքանրյուր տարի՝ 15,930.5հազ. դրամ, իրականացնել «1148 Արտադպրոցական դաստիարակություն» ծրագրի «11004 Դպրոցականների հանրապետական սպարտակիադայի անցկացում» միջոցառման չիրականացման հետևանքով նվազեցվող 32,550.0 հազ. դրամհատկացումների հաշվին, Նախագծի վերաբերյալ առարկություններ չունենք։		Ինչ վերաբերում է «30-րդ համաշխարհային ձմեռային ունիվերսիադային մասնակցություն» միջոցառման գծով Հայտով ներկայացված լրացուցիչ ծախսերին, 2022-2023 թվականներին համապատասխանաբար՝ 20,000.0 և 30,000.0 հազ. դրամ և նոր նախաձեռնությանը՝ «Հանրապետական կրոսավազքի փառատոն» 9,784.0 հազ. դրամ, ապա վերջիններս հնարավոր է քննարկել ՀՀ կրթության, գիտության, մշակույթի և սպորտի նախարարությանը նախատեսված ընդհանուր չափաքանակների շրջանակներում՝ նոր նախաձեռնությունների քննարկման ընդհանուր համատեքստում։
	





















1. Ընդունվել է ի գիտություն










2. Ընդունվել է ի գիտություն














	


































2.  Նոր ծրագրերը կքննարկվեն ՀՀ ֆինանսների նախարարության հետ ՀՀ կրթության, գիտության, մշակույթի և սպորտի նախարարության բյուջեի չափաքանակները քննարկելու շրջանակներում



